
«Федераль законнар һәм Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен гамәлгә ашыруга кагылышлы өлешендә муниципаль район (шәһәр округы) башкарма комитеты җитәкчесе өчен контракт шартлары турында» Татарстан Республикасы Законының 3 статьясын үз көчен югалткан дип тану хакында» 
Татарстан Республикасы закон проектына

«Федераль законнар һәм Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен гамәлгә ашыруга кагылышлы өлешендә муниципаль район (шәһәр округы) башкарма комитеты җитәкчесе өчен контракт шартлары турында» Татарстан Республикасы Законының 3 статьясын үз көчен югалткан дип тану хакында» Татарстан Республикасы закон проекты Татарстан Республикасы законнарын актуальләштерү максатыннан әзерләнгән. 
«Федераль законнар һәм Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен гамәлгә ашыруга кагылышлы өлешендә муниципаль район (шәһәр округы) башкарма комитеты җитәкчесе өчен контракт шартлары турында» 2005 елның 12 декабрендәге 123-ТРЗ номерлы Татарстан Республикасы Законының (алга таба – 123-ТРЗ номерлы Закон) 3 статьясы  башкарма комитет җитәкчесе тарафыннан аерым дәүләт вәкаләтләрен гамәлгә ашыру нәтиҗәлелегенең критерийлары Татарстан Республикасы Министрлар Кабинеты тарафыннан билгеләнә торган индикаторлар белән билгеләнүен күздә тота. Тапшырылган һәр дәүләт вәкаләте буенча нәтиҗәлелек критерийлары башкарма комитет җитәкчесе белән контракт текстына кертелә дип билгеләнә. 
Шуның белән бергә аларны гамәлгә ашыру максатыннан 123-ТРЗ номерлы Закон кабул ителгән «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль законның 37 статьясында, шулай ук «Татарстан Республикасында җирле үзидарә турында» 2004 елның 28 июлендәге 45-ТРЗ номерлы Татарстан Республикасы Законының  аңа туры килә торган 26 статьясында башкарма комитет җитәкчесе тарафыннан гамәлгә ашырыла торган аерым дәүләт вәкаләте буенча нәтиҗәлелек критерийларын башкарма комитет җитәкчесе белән контракт текстына кертергә дигән турыдан-туры күрсәтмә юк.
Бүгенге көнгә тапшырылган дәүләт вәкаләтләрен башкару сыйфатын чагылдыручы индикаторларның составы һәм кирәклеге  дәүләт вәкаләтләренең җирле үзидарә органнарына аз санда тапшырылуларына мөнәсәбәттә билгеләнгәннәр, 2006 елда кабул ителгән көненнән бирле үзгәрешсез редакциядә калалар, гомуми характерга ияләр һәм акчаларның максатчан файдаланышын тәэмин итүгә һәм вәкаләтләрнең тиешенчә үтәлешенә юнәлдерелгәннәр. Мондый характеристикаларга контрольлек итү тапшырылган дәүләт вәкаләтләрен гамәлгә ашыруга гомуми контроль кысаларында тәэмин ителә.  
Моннан тыш республикада,  Татарстан Республикасы Министрлар Кабинетының «Татарстан Республикасы Министрлар Кабинеты, Татарстан Республикасының муниципаль берәмлекләр советы һәм Татарстан Республикасының муниципаль районнары (шәһәр округлары) арасында Татарстан Республикасы муниципаль районнарының (шәһәр округларының) җирле үзидарә органнары эшчәнлеге нәтиҗәлелеге күрсәткечләренең планлаштырылган мәгънәләренә ирешү турында  килешүләр төзү тәртибен раслау хакында» 2015 елның 22 апрелендәге 275 номерлы карары нигезендә, җирле үзидарә органнары эшчәнлегенең нәтиҗәлелегенә бәяләмә бирү дә гамәлгә ашырыла. 
Алда әйтелгәннәрне исәпкә алып, 123-ТРЗ номерлы Законның 3 статьясы нигезләмәләре бүгенге көндә актуальлеккә ия түгел дип санала, моңа бәйле рәвештә әлеге статьяны үз көчен югалткан дип тану тәкъдим ителә. 

